
ᐃᕐᕈᑐᕆᑦ ᐃᓘᓐᓇᑎᒃ ᖃᓄᐃᖕᖏᓯᐊᓂᐊᕐᒪᑕ 

 

 
ᑰᑦᔪᐊᖅ, ᔭᓄᐊᕆ 22, 2019 – ᐱᒍᑦᔨᕕᖓ ᓇᐅᓕᒫᑦ ᖃᓄᐃᖕᖏᓯᐊᕆᐊᖃᕐᓂᖓᓂ ᓄᓇᕕᒻᒥ 
ᐃᓗᓯᓕᕆᓂᕐᒥ ᑲᑎᒪᔨᒃᑯᓂ ᐃᕐᙯᑎᑦᓯᒋᐊᓪᓚᕈᒪᕗᑦ ᓄᓇᕕᒻᒥᐅᓂᑦ, ᐊᑦᔨᒌᖕᖏᑐᓂ ᑎᒥᐅᔪᓂᑦ, ᑯᐊᐸᒃᑯᑦ, 
ᐃᓕᓐᓂᐊᕖᑦ, ᐯᕆᑦᓯᕖᓂᓗ, ᐃᕐᕈᑐᕐᓂᖅ ᐅᕝᕙᐅᑎᐊᕐᓱᓂ ᐃᒪᕐᒧᓗ ᐊᓂᕐᑎᕆᒍᓯᕐᑎᒍᑦ 
ᐋᓐᓂᐊᓕᕈᑎᐅᒍᓐᓇᑐᓂᑦ ᓴᐴᓗᑕᑦᓯᐊᖑᓂᕐᐸᐅᕗᖅ. 
 
ᐅᑭᐅᖑᑎᓪᓗᒍ, ᖁᐱᕐᕈᐊᕈᓰᑦ ᓄᕙᓕᕐᓇᑐᑦ, ᖃᓂᒻᒪᑎᑦᓯᓲᑦ ᐊᓯᖏᓐᓂᓗ ᐊᓂᕐᑎᕆᒍᑎᑎᒍᑦ 
ᐋᓐᓂᐊᓕᕐᑎᓯᒍᓐᓇᑐᑦ ᐁᑦᑐᑑᑎᐅᒍᓐᓇᒪᕆᒃᑯᑦ. ᐃᕐᐸᓲᖑᕗᑦ ᐃᓄᐃᑦ ᑕᒋᐅᓐᓂᖏᑎᒍᑦ, ᖁᐃᕐᑐᓂᖏᑎᒍᑦ, 
ᐅᖄᖃᑎᖃᕐᓂᖏᑦᒍᑦ ᐊᓯᖏᓐᓂᑦ ᐃᓄᓐᓂᒃ ᖃᓂᑕᖏᓐᓂᑦ, ᓭᒧᕐᓂᑎᒍᓪᓗᓃᑦ. ᖁᐱᕐᕈᐊᕈᓰᑦ ᐃᕐᐸᓲᖑᒋᕗᑦ 
ᖁᐱᕐᕈᐊᕈᓯᕐᓄᑦ ᐊᑦᑐᑕᐅᒪᔪᑎᒍᑦ ᓱᓇᑐᐃᓐᓇᐅᔪᑦ ᐊᒻᒪᓗ ᐱᖁᑏᑦ, ᐃᓚᐅᑎᓪᓗᒋᑦ ᐅᒃᑯᐊᒥ ᐅᒃᑯᐃᓯᒍᑏᑦ, 
ᐱᖕᖑᐊᑦ, ᐃᑭᑦᓯᒍᑏᑦ, ᐊᓯᖏᓪᓗ.  
 
ᓄᓇᕕᓕᒫᒥ ᑎᒥᐅᔪᑦ, ᐃᓕᓐᓂᐊᕖᑦ ᐯᕆᑦᓯᕖᓪᓗ ᑎᑭᑎᑦᓯᕕᐅᓛᕐᑐᑦ, ᐅᑭᐅᖓᓂ 2019ᒥ, 
ᑐᑭᓯᓇᕐᑎᓯᒍᑎᓂᑦ ᓂᐱᑎᒐᕐᓂᑦ ᓂᕆᐅᓇᖕᖏᑐᓂᑦ ᖃᐅᔨᒍᑎᐅᖃᑦᑕᓯᒪᔪᓂᑦ ᐃᕐᕈᑐᕐᓂᒧᓕᖓᔪᓂᑦ. 
ᓂᐱᑎᕐᑕᐅᔪᑦᓴᐅᔪᑦ ᐊᑦᔨᒌᖕᖏᑐᓂ ᐃᓂᓂ ᓈᒻᒪᓈᕐᑐᓂ (ᐅᑦᑑᑎᒋᓗᒋᑦ ᐃᒐᓕᕐᒥ ᐃᑯᒪᓂᒃ ᖃᒥᑦᓯᒍᑎᐅᑉ 
ᓴᓂᐊᓂ ᐊᒻᒪᓗ ᐊᓇᕐᕕᐅᑉ ᐅᒃᑯᐃᕈᑎᖓᑕ ᓴᓂᖏᓐᓂ) ᐃᓄᓕᒫᑦ ᐃᕐᕈᑐᓕᐅᒥᖁᓗᒋᑦ, ᓇᒻᒥᓂᕐᒥᓂᒃ ᐊᓯᒥᓂᓗ 
ᖃᓄᐃᖕᖏᓯᐊᕈᑎᑦᓴᖏᓂᑦ. 
 
 
ᓄᓇᕕᒻᒥ ᐃᓗᓯᓕᕆᓂᕐᒥ ᑲᑎᒪᔩᑦ ᓇᐅᓕᒫᓂᒃ ᐱᒍᑦᔨᔨᐅᕗᑦ ᓄᐃᑕᕕᓂᖅ 1978ᒥ ᔦᒻᔅ ᐯ ᑯᐯᒃᓗ ᑕᕐᕋᖓᓂ 
ᐊᖏᖃᑎᒌᒍᑎᖓᑎᒍᑦ. ᑲᒪᒋᔭᑦᓴᔭᓕᒃ ᓄᓇᖁᑎᓕᒫᖓᓂᒃ ᑯᐯᒃ ᑕᕐᕋᖓᓂ 55 ᐃᑰᑕᖓᑕ ᐃᓗᓯᓕᕆᓂᕐᒧᑦ 
ᐃᓄᓕᕆᓂᕐᒧᓗ ᐱᒍᑦᔨᓗᓂ ᐃᓄᖁᑎᓕᒫᖏᓐᓂᑦ 14ᓂᑦ ᓄᓇᓕᓐᓂᑐᓂ. 

ᐱᓯᒪᔪᖅ: ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔨᒃᑯᓂ 
 
ᑐᑭᓯᒋᐊᕐᕕᓴᖅ: Anne Sellès 
 ᑐᓴᕋᑦᓴᓕᕆᔨᒃ, ᐃᓗᓯᓕᕆᔨᒃᑯᓂ 
 ᐅᖄᓚᐅᑎᖓ: 819 964-2222, ᓃᓂᕐᓗᒍ 293 
 

 


